4 класс

ОМБОЦЕ ДЫ КОЛМОЦЕ КЛАССО ЮТАЗЕНТЬ МЕЛЬС ЛЕДСТЯМОСЬ

 Кортамось. Текстэсь. Предложениясь. Валонь сюлмавксось. Валось.

Диктантт.

А евтави, кодамо виресь кизна мазый. Тесэ касыть эрьва кодат чувтт: пичеть, килейть, тумот, укшторт, пекшеть, пойть ды ламо лият. Те шкастонть сынст прясост пиже пацят.

Вирьсэнть истя жо ламо кстыйть ды лия ягодат. Тесэ эрить ламо идем ракшат ды нармунть. Кизна эрькентень валгонить идем галат, мацейть. Сынст эйсэ кияк а тандавтни Пштистэ вансты тесэнь сэтьмечинть Сашань тетязо.

Вирьсэ коштось ванькс. Секс тесэ ламо лагерть ды оймсема кудот.

«Саша» евтнемасто саевкс                                   Ф.Макаров

Пувазевсь варма. Сон прок косто–бути менсь. Стакасто укстазевсь вальмало сыре калесь, кувсезевсь пире кенкшесь. Вармась ютась ульцянть кувалт, кинть ланга кепсесь пулень даволт, кандсь моданть ежова олгинеть, коське тикшинеть, конев панкст. Варма коволось куроксто ютась ды теевсь одс валдо ды сэтьме. Мон варштынь шабрань кудонть енов ды абунгадынь: удалце кудонь вальмась панжадоль. Напустинь седе курокке вальманть пекстамо. Кирнявтынь вальмаванть кудос. Тесэ уш якасть азорокс кавто саразт ды атякш. Эль кшувавтовсть.

«Кши печть» евтнемасто саевкс 


В.Алтышкин.

 Алфавитэсь

Диктантт.

Вирень ялгат.

Иень перть минек школань тонавтницятне ванстыть виренть. Од иень покшчинть каршо ванстыть кузтнэнь, пичетнень керямодо. Сядодо ламо вирень пиже  эрицят идесть сынь юмамодо. Тунда ванстыть ашо мазыйкатнень килей ведень вечкицядо.

Вирьсэ касыть ламо од чувтынеть. Неть чувтынетнень озавтызь нама сынь, вирень ялгатне. Чувтынетне иень перть кассть, виевгадсть. Паро ваномс лангозост вирьга яксезь. Мазыйть минек виртне. Ванстодо сынст мазычинть!

Сыредсь Захар, сыредсь… Чама умартне  тусть потс ды човалгадсть, вить кедеськак теевсь а кунсолыцякс – тар–тар сорны. Чертне ашолгадсть ды чурокстомсть.

Аволь умок пелькстасть Проска сырькаенть марто: кие эйстэдест седе сыре. Лиссь – Захар. Сонензэ кавксоньгемень вете иеть, Просканень ансяк кавксоньгемень колмо…
Кизэ Микелань чистэ атясь апак учо ормалгадсь, ды церазо ускизе больницяв. Натой куля тусь: Захар сэреди стака ормасо, секень вант а пички…

«Покштянь туртов штюрьба» евтнемасто саевкс      

В.Арапов

Списывания.

Кизэнь пиземе.

Ульнесь кизэ. Читне аштесть пек псить. Псинть эйстэ мик ожолгадсь тикшеськак. Вирь кужованть састыне лекстась вармине. Марявсь гайть. Те шабрасо вирненть удало зэрькстась васенце пурьгине. Чопода пелесь састыне уйсь вирненть велькска ды копачизе чинть. Молицятне пелезь ванность пеленть лангс. Чопода менельсэ кивчкадсь ендолось. Стакасто зэрькстась весе перть пельксэсь. Ушодовсь пиземесь. Сон яла виевгадсь. Молицятне чийсть ванстыцянть кудонтень. Кудонь вельтявксонть лангсто чудесть чудикерькст. Начко модась теевсь экше. Пиземесь энгамсь ансяк чокшнэ.

Гласной ды согласной гайтне

Диктантт.

Вирень школасо.

Кизна мон ульнинь вирень школасо. Школась ульнесь покш чувтонь кудосо. Кудонть удало кассь килеень роща. Тосто веть марявсь покш пря коршонь вайгелесь. Весть минь рощасо неинек покш сыре чувто. Чувтонь ундосо ульнесь покш пря коршонь пизэ. Пизэсэнть ульнесь левске. Минь саинек сонзэ ды кандынек школав. Омбоце чистэ сась  покш пря коршось. Сон валгсь килеенть лангс ды кармась састыне пижнеме – тердеме левксензэ. Минь нолдыник нармушканть  аванстэнь.

Салыця.

Минь эзинек сода кода кундамс те катканть. Сон салась эрьва чокшнэ  ды маштсь парсте кекшнеме. Катканть ульнесь сезезь пилезэ ды нурькине пулозо. Сон салась эрьва мезе: калт, сывель, велькс, кши. Весть салыцясь совась мацтов ды салась тосто покш окунть. Минь снартнинек кундамс те разбойникенть. Чокшнэ каткась салась столь лангсто покш пал сывель ды кузсь килеенть пряс. Минь карминек килеенть сорновтомо. Каткась правтызе  сывеленть. Сон вансь лангозонок ды мявкстнесь.

Калонь кундамо.

Течи Саша стясь рана, саизе ульманзо ды Кинга марто сыргасть Сюря эрькентень калонь кундамо. Церынесь озась килей алов. А куш, а каш. Ансяк сеськтне секе тев сусконить.

Эрькенть куншкава уйнесть кавто идем яксяргот левксэст марто Сынст вакссо уйнесть Саша мезень кавто мацейтне. Перть пельга морасть цековт. Кодамо паро сынст кунсоломась истямо шкане мазый эрьке чиресэ!

Апак учо эрькенть ендо каятотсь вейке омбоце мельга ружиянь зярыя ледемат.

«Саша» евтнемасто саевкс



Ф.Макаров

Найда ды  ур

Кизэнь лембе чокшнэ. Ванёконь тетязо сась вирьстэ аламодо сизезь, сельмензэ ялатеке кеняр…сть, турванзо мизол…сть. Кустембесэ сон виев кедьсэнзэ кундызе вете иесэ церынензэ, кона лиссь каршонзо, кепедизе верев ды кутмордызе. Палызе чамас ды стамбарнэ нолдызе масторов. Лавтовбрястонзо менстизе кескавнеть ды таргизе Вирявань казненть. Те ульнесь пондакш пуло урлевкс. Сон раужо эрьге сельмсэнзэ ваннось кавто пелев, пикстер…сть пильгсэнзэ, терявтнесь менемс. Ванек састыне саизе урлевксэнть тетянзо ке…ьстэ ды кармась вадяшамонзо.

          




Шукшин Иван (Маризь Кемаль)
Нармунень пизэ.

Минь молинек вирень янга. Апак учо куракш потсто ливтясь нармунь ды кармась ливтнеме минек велькска. Сон тандадозь цикнесь. Минь састыне явинек куракшонь тара…тнэнь. Куракш потсо ульнесь нармунень пизэ. Минь сонзэ эзинек тока. Пизэсэ ульнесть левкскеть. Сынь ульнесть вишинеть, толгавтомот. Минь эрьва чистэ сакшнынек пизэнтень ды нармунтне тона…сть тенек. Мейле левкскетне кассть ды кадызь пизэнть. Кизэсь прядовсь, минь туинек  ошов,  ансяк сее…ьстэ мелезэнек леднесь кизэсь ды нармунь левскетне.

( Чевте ды калгодо согласной гайтне.

Диктантт.

Ведьлукш.

Аштиця ведь лангсо, теке кораблят ашо парус  марто, нурсить цецят. Те дивань цецясь – ведьлукш. Лиясто тензэ мерить ведьбаяга.

Зярдо сы чокшнесь ды кизэнь чипаесь кекши менельгирьксэнть экшс, лиси тамаша. Ашо лопинетне пурнавить, цецясь пекстави, кувака нетьксэсь тапардави кеме кирьксэс ды усксы цецянть веденть потмаксс.

Чилисеманть марто цецясь одс лиси веденть потсто. Истя эрьва чистэ!

Ведьлукшотне эрявить ванстомс, сынь кадовсть пек аламо.

Вирень палома.

Кизэ. Пси. Вирьсэ а лекставаткак псинть эйстэ. Вирькужосо коськи тикшесь, лопатне, пичень салмукстнэ, нупонесь. Весе те, мерят, курок сыреми. Виресь сеетьстэ палы.

Ламо зыян канды вирень паломась. Сеске сыремить чувто ало коське тарадтнэ. Толось бойкасто кузи алце тарадтнэнь эйстэ чувто прятненень. Емить тикшинетне, чувтнэ, куракштнэ, кулыть нармунтне, вирень ракшатне.

Виресь кирвазекшны ендолонь леднемадо. Сеетьстэ вирень кирваземасо чумовт ломантне. Ванстодо виренть! Илядо налксе толонть марто.

Валонть песэ ды валонть куншкасо чевте знаконть путнемась.

Диктантт.

Пуло.

Мезекс эряви пулось ракшатненень? Лыйни удало – паряк меши? Ракшатненень пулось пек лезды. Лиянтень сон лезды уемстэ теке миле ды эрявкшны зыянонть ланга евтамсто. Алашантень ды скалонтень сон лезды каровонь пансемстэ. Вана мезе–бути кундызе метьказонть пулодо, секень вант сэвсы. Метьказось кадызе пулонть ды ношкстась ве ёнов. Курок тензэ касы од пуло. Кискась яхои цулосонзо – кеци азоронстэнь. Катканть пулозо пондашкадсь – тандадсь мезде–бути.

Пулось лезды ракшатненень ваномс пертьпельксэнть, туемс кудсицянть эйстэ, зыяндо ёвтамсто.

Мазый вирьгал.

Вирьгалось (язь) – пек мазый кал. Варштат лангозонзо – теке головня енов моли, мейле фатят: арась, сон лията. Головнядонть седе келей, лукшонзояк а истят покшт. Виде, пекеалксозо, кода головнянтькак, якстердть мериця, пулозояк якстерди. Вирьгалонть сельмензэ тюжалат, аволь сермавт–ашот. Головнясь келей коня, кургозо варьгашка. Вирьгалось седе урядной. Теке марто,вирьгалтнэ чуросто понгонить – эйстэдест пек аламо. Минек лейтнесэ покш вирьгалт а эрсить. Книгасто–косто ловнат – икеле кундсекшныльть пель пондонь сталмошкат.









В.Лобанов

Списываният.

Варма ведьгев.

Кулянь Петя зяроце чи мельцек учи варма. Валске сыргози – ды кунсолы… Каштом турбасо каштмоли. Ушосояк мезеяк а маряви. Школав Пакся пен…ть удалга пандынен…ть прява молемстэ, уроктнень юткстояк кустембрясо нусмакадоз… яла ваны варма вед…гевен…ть ёнов. Сёлмонзо кода аштесть – истяк кадовсть стайсэст. Венел…ксэсь якшамо ды сэтьме. Коштось зэхел…т… а теи, теке кел…месь лейсэ эй. 

Зярдо цёракаесь велявты кудов, эряскалезь ярсы – теи  ды сеске ушоды кудоютксо важодеме… Ды секе тев педязь педякшны вал…минен…тень

Вен…берть аламодо сувтнесь пиземе, кин…ть лангсто пулен…ть мацтизе, ды коштось кармас… улеме ван…кс. Чилисема ёнксось якстер…гадсь. Чис… алтни улемс манейкс.

Вайгел…бешкань ютазь пачкодинек вирен…тень. Яннэва лисинек просекентень. Мон те таркант…  нучк–пачк содаса, теке вете сурон. Керш ёно аштес… кужо. Вишка пингестэ тезэнь сакшнынь а весть алашан… ваномо, ды уцинек толбан…дя вакссо.

Паряк, муеви се таркинес…? Арас…, вешнемам стяко ёмась: шкас… сонзэ лиякстомтызе. Виренть китнева зярдо – бути якил…т… ансяк алашасо, ней сынь весе чувноз… тракторон… машинан… чаросо.

Валонть составозо

 Раськень валт. Валонь юрось.

Веньберть чикордсь вирьсэ чувтось. Вармась шалнозь ертневсь текшкенть лангс, прок покш толкун. Чикордсь сыре чувтось эсензэ чувтонь эрямодо. Мон матедевинь.

Сыргозинь мон каштмолемадо. Вармась лоткась. Чатмонсь чувтоськак. Кармась марявомо мек кода певерить кузонть лангсто коське салмукскетне. Апак учо чувтось ушодсь морамо! 

Васня састо, пелезь, мейле седе пек, гайтевстэ. Гайтне мольсть чувтонть потсто.

Эрьва содамоевксонть – эсензэ муевксэнзэ. Чувтосо – ундо, ундосо – пизэ, пизэсэ – шекшата левкскеть.










Н. Сладков

Ривезь.

Ривезесь – идем ракша. Сон кундси чеерть, нумолот, идем яксяргот. Лиясто ривезесь салси саразт ды ципакат велестэ. Но сехте паро ривезенть ярсавксось – вирень чеерть. Теньсэ ривезенть лезэзэ – сон машты вирень чеерть. Вирень чеертне теить покш зыян кшинь паксясо. Телень чокшнэ ривезесь уды вирень куракш ало. Ривезесь а чуви эстензэ норат, лия ракша ладсо. Тельня сонзэ эжди мазый лембе шубазо. Тень кисэ сонзэ сеетьстэ маштыть браконьертнэ. Кизна ривезесь каи пона , ды сонзэ оршамозо тееви пондакш, амазый.

 Валонь песь.

Диктантт.

Кись коцтонь каладыця ашкокс кеверсь вирьс. Сонзэ эйс мельга мельцек чопавтсть машинатнеяк. Кавто енга аштить пиже пря сэрей пичетне. Виде, елганя рунгост истят, мик неявить чинь ламо чевекс, конат венстявсть менельстэнть ды пезнасть модантень. Домкасто арсезевезь, евксонь алякс, аштить эчке рацяня тумотне. Ардыця машинатнень лангс чатьмонезь ве ендо ваны пойбуло. Лопатне натой те сэтьмешкастонтькак аламода сорныть – либордыть, ожолдыть. Явить тарадтнэнь пестэ ды велязь – чаразь прыть кинть чирева касыця пиже тикшенть лангс.

«Васоло ки лангсо» повестьстэ саевкс
  


И.Калинкин

Рав чиресэ.

Весь копачизе станциянть раужо шершавсто. Церынетнень сельмест кармасть конявомо. Сынь эзть фатяяк, кода чиремсть чувтонь эзементь лангс ды матедевсть.

Кизэнь весь нурькине. Ютась курок. Валске, зярдо лиссь чись, церынетнень стявтынзе дворникесь. Сон лиссь садтнэнь урядамо ды тосто панинзе.

Колмо оятне сыргасть чамаст шлямо Рав лангов. Тосо, келя, экшелятано ды сыргатано маласо велев. Валскень экшеванть шождаль чиемась. Равонть чиресэ кайсизь нуласт – валаст ды, бульдор! ведентень. Ванькс Равонть ведезэ, чиресэ сон аволь домка. Пильгеть ало песок. Экшеляк, укшнок – зяро мелеть. церынетне пулькасть лейсэнть талайс, кельмемазост. Мейле лиссть ведьстэнть, кармасть чийнеме.

«Равонь трявкст» повестьстэ саевкс

В. Радин – Аловский.

 Суффикс.

Диктантт.

Кода чары модась?

Мекс  чинть полавтнесы весь, мейле таго сы чись? Мекс эрси валске, чикуншка, чокшне, ве? Мекс эрси тундо, кизе, сексь, теле?

...Вансынек, мекс полавтневить иень шкатне. Модань  чарось вели аволь ансяк эсь петькелензэ пертька. Сон чары Чинть пертькаяк. Те кинть сон ютасы колмосядт кодгемень вете (364) чис. Зняро чить иенть кувалмозо? Зярдо чинть пелев велявтозь Моданть Пелевень енксонзо – тосо седе валдо ды лембе, лиякс меремс, кизэ. Каршо енксонть эйсэ те шкане теле.

«Чилисема» журналсто 

Граць.

Мон пек дивинь, зярдо неинь эсень комнатасо граць. Сон совась тень инжекс вальмава, озась столь лангс ды веши ярсавкс. Те селмов инженть содасызь весе ульцянь эйкакштне. Сон совси вальмава эли кенкшка ды овсе а пели ломанде. Сон сови кудос ды ушоды варномо. Эйкакштне чарькодить – нармуненть вачсь пекезэ. Сеетьстэ нармунесь васты эйкакштнэнь ушосо ды озы лавтов лангс. Церынетне каванить сонзэ кшиде. Те грацесь а тукшны лембе масторов, сон теленьберть эри теске.

 Существительноесь кода кортамо пелькс.

Диктантт.

Покш Кечепуло (евкс)

Умояк умок те ульнесь. Сестэ лемпаксянь мештнева кассть сэрей тикшеть, мазыйстэ панжтневсть цецятне, пиже виртне явнесть мекев – васов эвтниця варматненень кувака евксост. Лейтне пешксельть калдо, вирьга стадасо арднисть идем ракшат, менельга поксо ливтнтсть нармунть.

Ломантне илейстэ кодазь кептерьсэ кундсесть калт, чувтонь налсо чавность ракшат, ярсасть толбандя вельксссэ рестазь сывельде, кедьсэ стакшность чевте ды лембе шубат. Эрясть пандочамава чувнозь латкова. Тозонь ацнесть тантейстэ качадыця тикшеть. Эзть сода нужат – горят.






Г. Пинясов  (Н Ишуткин)

Яла пувить ды пувить якшамо варматне. Модась кельмесь кшникс. Лов эзь пра. Китнень лангсо эйгажа. Раужды весе перть пельксэсь. Те тюссонть натой эрямоськак а неяви. Сон прок лоткась. Ашти вирьсэ, паксятнесэ, Пьянанть чирева лугатнесэ.

Кельмевкс моданть эйстэ моли кельме калгодо кошт. Чатьмони натой Пьянаськак, тесэнь таркатнень сехте паро мазылгавыцясь. Леенть баягинень вайгелензэ лепштизе эчке эесь , кона сиякс щивторды а эждиця чинть каршо. Сумбурга шкастонть сонгак а цитни, вельтявкшны нусманя  тюссо.

«Кискань эрямо» повестьстэ саевкс


И.Калинкин

Кечай 

(кезерень шкань эрямодо евтнемасто саевкс )

Кечай арсекшнесь уш валске марто молемс ваномо кода ашти сыця наймунонть микшнемазо – рамсемазо. Эзь кенере само ракшань панемстэ, тесэ авазо того кучизе  севонь мельга. Мерекшнесь латконть пештямодо пряс. Севонень кедьгесь аволь кеме. Чакштнэ – лагунтнэ секе тев поркстневить. Теле куншканя туиндярят чакшонь кевкстнеме ломань ланга – визькстэнть велес а кельгат. Сурсо кармить лангозот  невтеме. Ванодо, мерить, нузякс кандось таго чакшонь энялдомо сыргась. Кизэ кизэшка удось, ней верек сывельде кудосотнень тетькевти – а мейсэ пидемс.









М. Брыжинский.
 Существительнойтнень числаст.

Диктантт.

Никон патриархонь эйкакшчизэ.

Равонь куншка чудильмава умоктояк умонь шкасто саезь эрясть эрзят. Таго – зярдо сынь ульнесть пек виев раськекс, ды рузтнэнь марто сюлмавкстнэде содатано мик кемейкее пингенть, зярдюо новгородонь ушнуйниктне яксесть чилисемав. Шкань ютазь рузтнэ кармасть аламонь – аламонь озамо сынст модатнень лангс; эрзятнень совавтовтсть христианствас, ансяк  Христоснэнь кемемась беряньстэ ладявсь эрзятнень эрямос; сынь секе тев човорясть эсест кезерень койтнень неень христианонсетнень марто, ды Христосонь эли Богородицанть лецтнемстэ сеетьстэ озность эсест Инешкипазонтень ды Масторавантень

Вана Минянь авазояк секе тев  евтнесь нуцькантень кезэрень евтамот. Сон  евтнесь Чипаздо, Уцяскань явиця мазыйдеяк мазый Ангс патядо.






А. Алтаев (Маризь Кемаль)

Моданть питней казнензэ.

Моданть лангсо касыть чувтт, куракшт ды пикшеть, конат маштовить ярссампелекс эли оршаменьксэнь теемс. Те кистойть, инзейть, пичумарть, чейумарть, чевгельть ды лият. Раужо чукшторовонь лопатнень тевс нолдыть пангонь, куяронь,  помидоронь салтомсто. Комолясь, инзеесь, ведьинзеесь, кистоясь, чйумаресь, чевгелесь, чукшторовось, арвотикшесь, серабоесь, пицепалаксось, овтонь баягинесь ды лиятне сынь весе эли кодамояк пельксэстнолдавить тевс верекстэяк, пидезьгак, костязьгак. Тикшетнень, умартнень кочкама ванькс кедьсэ ды валдо арсема марто.

«Чилисема» журналсто

Нузяксов ментюк.
Содадо, пакшат, тельня калтнэ укшныть пельснувсезь. Ведесь кельме, эчке эенть ало тенст стака лексемс – коштось а сатны. Кода нучкось кизна сезни эчке лесканк, синтри кемеде кеме кечказонк, тельня истя прянзо а вети. Лавшомгали!

Ялатеке ули кал, конанень телеськак а теле. Те калось ментюк (налим). Сон иневедень (море) трескантень малавикс. Салов ведьсэ, виде, а кирдеви, а вана леень ведесь – самай сонензэ.

Лия калтнэ икраст кайсить майстэ – июньстэ, зярдо ведесь эжемкшны. Ментюкось икранзо нолдтни якшамоне – од иень васенце ковстонть.

 Существительнойтнень собственной ды нарицательной лемтне.

Диктантт.

Сура леесь.

Мокшэрзянь масторга чудить ламо лейть. Сынст ютксо покш лейтне – Сура, Мокша, Инсар ды лият.

Суранть чирева эрить эрзят. Леесь келей ды кувака. Сонзэ эйс чудить Штырма, Чеберчинка, Алатырь, Кша ды Пьяна вишка лейтне. Сурась пры Рав лейс. Равсонть эрить ламо эрьва – кодат калт. Леенть чирева сравтовсть вирть. Виртне козят нармуньсэ ды идем ракшасо.

Сура леесь пек мазый. Сонзэ вечксызь малаванзо эрицятне. Сынь сакшныть леенть чирес оймсеме. Ломантне ванстыть Сура леенть.

Унтик.

Минек ульнесь Унтик катканок. Сон пек вечкиль юдмас эцнеме. Весть миненек Эстэнь масторсто сась Арво лелям. Сон сась Мордовияв васенцеде. Эрясь вете чить, ютынзе Саранск ошонь музейтнень, Степан Дмитриевич Эрзянь скульптуранзо ваннынзе ды туемадо икеле совась миненек. Зярс Арво лелям симсь мартонок чай Унтик совась юдмазонзо ды цють эзь туе Эстэнь масторов. Паро вишкине Оля шкастонзо фатясь Унтикень юмамонтень, ды минь муинек сонзэ Арво лелянь сумкасто зярдо сон уш снартнесь озамо машинас.

«Унтик» евтнеманть коряс



Маризь Кемаль

 Существительнойтнень склоненияст.

Диктантт.

Ванстодо веденть.

Теине ведне гайтевстэ чийсь лемзеркс куракштнэнь потмова. Вана сон лиссь келей луга лангс. Цитни валскень чинть каршованькс веднесь. Лейнесь капши икелев. Эрьва ендо гайтев лейнентень чудесть истят жо вишка лейнеть. Сон келейгадсь ды сэрейгадсь, кармась чудеме седе стамбаро. Минек лейнесь теевсь лейекс. Чевте потмакссонзо эрить эрьва кодат калт, ведень ракшат. Ведензэ лангсо нурсить ведьлукшт. Нармунтне витсть пизэть сэрей беректнень лангсо.

Ведесь канды эрямо ломантненень, нармунтненень, касовкстнэнень. Ванькс ведесь – моданть козячи. Ванстодо веденть!

Мекс нармунтне тукшныть лембе масторов.

Тельня стака нармунтненень ярсамопелень ярсамопелень вешнемстэ. Сеть сынст эйстэ, конат ярсыть видьмеде эли ягодадо,муить эстест ярсамопель. Сынь клюкить чувтнэнь лангсто почкатнень, килеень ды лия чувтонь видметнень, ярсыть пизелксонь, чевгень ягодадо. Чавкатне, варакатне, сезякатне ливтить седе малав ломанень эрямо таркатненень. Сынь сокарить шукшпрява ды вешнить ярсамопель.

 Гулинетне ды озязтнэ истя жо кирдить пряст ломанень эрямо таркатнень маласо. Сынь кочксить кши паморькскеть, ямкскеть. 

А мезть тейнемс сеть нармунтненень, конат ярсыть насекомойде: карводо, унжадо. Тельня сукст – унжат арасть.







Г.Скребицкоень коряс

Кезэрень шкадо евтамо.

Умонь шкатнестэ мокшэрзятнень арасель прявтост. Весе эсь тевест сынь ладасть вейсэнь промкссо. Но састь иеть, зярдо лангозост кармасть кайсевеме ятт. Нельгенесть ули – парост, вийсэ сайнесть мартост од цератнень ды тейтертнень. Сестэ арсезевстькак атятне кочкамс эстест прявт, кона ванстовлизе раськвкенть лия масторсто сакшныця нарьгицятнеде. Каясть жеребей, ды прась сон Тюштя лангс. Састь тензэ атятне. Тюштя жо мезеяк а соды – соки эстензэ мода.

Кармасть атятне Тюштянень энялдомо – улемс мокшэрзятненень прявтокс. Кувать мольсь кортамось, ды окойники согласясь.

«Чилисема» журналсто

 Основной склонениянь падежтне.

Диктантт.

Телень налксемат.

Прась тусто лов. Покш ловтештинетне теке нимилявт чарасть менельсэ. Вейке вес весе перть – пельксэсь полавтовсь. 

Лиссь чись. Сон валдомтызе телень мазый ашо оршамонть. Эрьва тарадкесь теке мерят вельтявсь локвеень пухсо ды цитни чинть каршо. Эйкакштне тейсть эень пандо ды кирякстнить лангстонзо кие саласкесэ, кие лазпелькскесэ. Весень ули мелест кирякстомс.

Вишинетне ертнить ловсо. Ловонь покольнетне ливтить эрьва енов. Ламо кеняркс канды телесь эйкактнэнень.

 Прилагательной.

Диктантт. 

Лемзеркс.

Ашти тундонь маней чи. Лембестэ эжди чись перть – пельксэнть. Пувси лембе вармине. Вирь чиресэ цвети лемзерксось. Коштось пешксе тантей чинеде. Чилисемасто ушодозь позда чокшнес чарыть перьканзо нармунтне, морыть эсест мазый морост. Лемзерксонть ало сэрей пандынекс ашти коткудавонь пизэ. Эрицянзо чоп чийнить тей ды тов. Эрьвась мезеяк канды. Вана котошка коткудавт кандыть пичень салмукс.

Анге патяй.

Сась тундось… Модась панжинзе весе тикшинензэ – люкшанзо ды кецязь вастовсь Чинть марто.

Ульнесь маней, лембе чи. Те чистэнть эрзятне озность Анге Патянтень, шнасть сонзэ мазычинть, морасть морот. Сынст вайгельтне човорявсть пиже вирень лаштонтень ды пештизь коштонть кенярксов гайтте, конасонть марявсь эрямонь вечкема, олячив тердема.

Укшторонь каштазсо, килеень тарад марто, од тейтертне рисьмекс таргавсть Вильдеманованть кувалма тусто виренть пелев, косо чопода кузтнэнь томбале кувака моросо шнасть Анге патянть.







А.Алтаев  (Маризь Кемаль)

Кода урось ды нумолось ялга ялгаст эзизь сода.

Та – кода кизна вастовсть урось ды нумолось, теевсть оякс. Мейле сась телесь. Прась ловось. Урось тейсь эстензэ пизэ сэрей чувто пряс. Нумолось мусь тарка празь чувто алдо.

 Ваны урось пизэстэнзэ оянзо лангс ды  а содави тензэ тона: ульнесь серой, теевсь ашокс. «Паряк, те кияк лия», - арсезевсь урось. Ды нумолонтеньгак эзь содаво урось: се ульнесь тюжа, те жо – серой шубинесэ.

Ды ансяк сестэ оятне ялга ялгаст содызь, зярдо таго сась кизэсь. Нумолось одс теевсь серойкс, урось жо – тюжакс.








Л.Толстой   (Эрюш Вежай)

Прилагательнойтнень теевемаст.

Диктантт.

Васень цецят.

Содатадо, мекс весе вечксызь тундонть? Мекс весе учить, тердить, капшавтыть тундонь самонть, прок пек вечкевикс инже? Улема, секс, мерят тон, што налкстави якшамо ашо телесь, кона кельмевтизе весе перть – пельксэнть.

Тунда весе теке – мерят сыргози, одс чачи. Вельми модась. Лисить моданть потсто чова тикше лопинетне, венстить валдонтень ды лембентень васень цецятне. Но тундонь лембесь манчиця. Чить лембе, а вана ветне эште пек якшамот. Васень цецятне а пелить якшамодо. Сынь пекставить, комавттсызь пряст модантень, кодак лембенти – сеске панжовить одов.








А.А.Прохоровонь коряс

Эрзянь оршамот.

Кезэрень шкане эрзянь оршамотне анокставильть кедьсэ. Сынь ульнесть пек мазыйть. Тейтертне мирденень лисема шкантень кодыльть ламо ашо коцт. Мейле стыльть церань понкст – панарт, теильть нардамот, пракстат. Весе оршамопельтне ульнесть пек мазыйстэ викшнезь: якстере, раужо, сэнь, ожо ды пиже тюсонь пона суресэ.

Седеяк мазыельть эрзянь прясюлмавкстнэ. Минек тейтерь – аватне пек вечкильть эрьгть, сюлгамот, пилекст, суркст.

Оршамопелень мазыйгавтомга понгавтнить сиянь ды пижень (медной) ярмакт, горниповт – гальдерькат, конат молемстэ нолдыть сиянь гайть. А стяко сермадсть «Эрзянь тейтерь – аванть васня марясак, мейле несак».

Кискань эрямо.

Моданть вельксс новольсь телень цят якшамо ве. Покштояк покш раужо селмсонзо копачизе весе перть – пельксэнть. Нусманясто, стакасто увны Казней веленть икельга сравтозь луганть ды паксянть томбале виресь. Веленть эйстэ ве ено ашти чувтонь ташто кудо. Эйзэнзэ педявтозь кардаз Кенкшенть маласо, олго лангсо, кирмицявсь киска. А уды. Чоподасонть кавто тонолнэкс палыть сельмензэ. Пряванзо ютыть эрямодонзо арсемат.

Лецтнематне ушодовсть се умонь шкадонть, зярдо кискась ульнесь левксэкс. Ниле сазорканзо марто эрясь покш велесэ, вейке кудонть пес стявтозь лембе кардосо…

«Кискань эрямо» повестьстэ саевкс


И.Калинкин

Местоимения.

Диктантт.

Кода эрить калтнэ тельня?

Эчке эень вельтявкссо копачизе якшамось эрьктнень ды лейтнень. Ансяк анксемасо неяви ванькс ведесь. Домка чопода леенть потмакссо удыть калтнэ. Сехте домка таркасо уды 

Келей лапужа лещтне аштить рядсек апак лыка. Сазантнэ муить чевте латкине ды удыть тосо весе вейсэ. Елганя окунесь вечки кевть, ведь потмаксонтень праз чувтот. Сынь матедевить истямо таркас ды удыть телень перть. Ансяк пшти пей нучконтень (щука) удомась а моли. Теине, вачо сельме ды покш курго нучкось нильни удыця калтнэнь.

Глагол.

Диктантт.

Пиже ялгатнень ванстыцят.

Валске рана яннэванть тонавтницятне совить килеень вирнентень. Чинь налтнэ налксить чувто лопатнесэ. Лопатнень лангсо цитни валскень росась. Перть – пельксэсь каштмоли. Церынетне лоткасть сыре чувтонть ваксс ды лыкавтызь тарадонзо. Певерсть зярыя унжат. Эйкакштнэ пурнызь сынст ведрас. Чить унжанть а кундасак. Сон бойкасто ливтни тарадсто – тарадс. Веть якшамонть эйстэ сон кундаты ды валске марто а ливтневи. Неть унжатне порить чувто лопатнень. Ламо зыян кандыть унжатнень сукскест (личинки). Сынь эрить мода потсо ды порнить чувтонь моданежетнень (корни).

Списывания.

Заданиясь: полавтынк глаголтнэнь истя, штобу сынь отвечавольть мезе тейсь? кевкстеманть лангс.

А капшиця Петя.

Валске марто. (Ютамс) весь,

Ушоськак ней валдо.

Апак капша Петя (стямс)

Одеяланть алдо.

Мокшнасонзо езась – тейсь,

Сельмензэ (нардамс).

Мейле кудованть (велямс).

Окойники пурнавсь. (Туемс)

Школанть енов састо.

Но…(ледемс) мелезэнзэ:

Эх, кудос сон ручка (стувтомс),

Кона (эрявомс) тензэ.

«Шкась а позда… Мон курок…» –  

(Велявтомс) мекев Петя.

Классонть меельце урок

Тонавтыцясь (ветямс).

Глаголонь шкатне.

Диктантт.

Нармунть.

Чувтнэ ды куракштнэ, модась ды ведесь менсть ловонь пленстэ. Невтизе прянзо чипаесь, вельместь вирень ракшатне. Мазыйстэ морыть нармушкатне. Эрязасто чарыть менельсэ цянавтне. Ливтямсто сынь симить ведь, кундсить маравт. Дивавты пизэсь те нармушканть. Цянавось парсте теи сонзэ модасто ды севоньстэ. Ожопулось теи пизэнзэ тикшестэ ды чова нетьксстэ. Сонзэ пизэсь моли паргине енов. Письмарось жо ливти ды касты левкскензэ ломанень кедьсэ

Оля кундась овтонть понав лапазонзо, ды вейсэ лиссть пирестэнть. Вейсэ мольсть янганть, конась ветясь вирев. Аламо шкань ютазь лоткасть. Овтось эскелясь вирев, тейтерькась – кудов. Вирьс совамсто овтось лоткась ды варштась олянь лангс.  Сон, прок ломань, стясь удалце пильгтнень лангс, нолштызе икельце лапанзо ды аволдась тйтерькантень.

Оляяк аволясь. Курок овтось совась вирьс ды ематотсь

Оля арсесь сондензэ мелявтозь: кода вирьсэ карми эрямо, покш а покш семиязо, мезде ярсни сон тельня, зярдо ушосонть веенст цят якшамот ды ловонь пандот.










Г.Гребенцов

Чанстязь понань кемть.

Минь, церынетне, ертовинек ушов. Кудонть удало ловось а пек сэрей, секскак куроксто пачкодинек пенге цюркатненень. Муинек атянть узерензэ ды эрьвейкесь эйстэнэк невтизе эсь виензэ ды ерокчинзэ пенгень керямосонть. Важодинек псилгадомозонок. Пенгтнень ерынек байтяк. Совавтнинеккудыкелев, кудоскак каштомонть уштомс совавтынек. Тейтернетнеяк эзть аште. Тенсизь кияксонть, нардтнизь пельсокор вальматнень, шлизь морганть, пенчтнень – вакантнэнь, ваньксстэ нардтнизь лампапузыренть… Те весе атянть мельс пек тусь.

…Минь, теке кармавтомань коряс, варштынек вейке – вейке лангс ды эрьванть седейс совась атянтень лездамо мель.










В.Алтышкин

Курок кармась валдомомо. Тусто сувось леенть велькссэ вельмесь ды лыказевсь. Шкань ютазь сон емась. Минь сыргинек. Минек венчесь састыне уйсь ведьга. Минь ванынек лей чиресэ касыця виренть лангс. Менельстэ марявсь шалнома. Те лембе масторсто тиринь енксов ливтясть нармунтне. Минь уинек цела чи. Позда чокшнэ венченек панинек сэрей береконтень. Менелесь чополгадсь. Тусь пиземе. Вармась виевстэ лыкавтсь сыре пичетнень тарадост. Минь чиинек кудынентень. Кудазорось ушсь каштом. Толонь кельтне киштить пси каштомсо. Кудынесэнть ульнесь лембе, паро.

Глаголонь аволь определенной формась (инфинитив).

Диктант.

Лепе катка.

Мельга мельцек мольсть читне. Ютасть малав кавто ковт, кода Давол эри Мишань ды сонзэ тетянзо марто. 

Киска левксэсь а умок фатясь: кудосонть лия эрицяткак улить. Вейкесь эйстэст – тюжа пона, кувака пуло, стядо пилеть. Зярдо верде, каштлангсто, ваны Давол енов, сельмензэ покшолгадыть, цитнить. Эйстэст пшти толгельть палыть. Тюжа понась  сти пильгензэ лангс,  верев кепедьсы уцянзо. Кепедевить, пондашкадыть карязонзо лангсо понатне. Натой калготкстомить,  пштилгадыть.

Мейле Давол кармась содамо, кие те истямось. Те Лепе каткась.

«Кискань эрямо» повестьстэ саевкс


И.Калинкин

Глагол марто отрицаниясь.

Диктантт.

Куроксто арды кшнинь кинть ланга поездэсь. Кувака гуекс неявить верде мельга – мельцек ардыця вагонтнэ. Вагонсо валдо, паро. Вана вальмава неяви кенерезь розь – поездэсь арды розень паксянть вакска. Паксятнень вакссо келейстэ сравтовть пиче вирть. Маряви, буто сэрей пичень прятне  токшить менелентень. Виренть вакссо – веле. Вана – скалонь стада порни тусто пиже тикшеде луга лангсо. Малаванзо яки стадань ваныцясь. Вана вагонсо кие – бути ушодсь морамо. Од ломантне поладызь моронть. Поездэсь арды иневедентень. Кодамо сон – Раужо иневедесь?

Тиринь масторов.

Састь тундонь маней читне. Чинь лембе налтнэ эждизь моданть. Тикшень пиже толгинетне венстить кедест лембентень. Телень кувака удомадо мейле сыргозсть чувтнэяк. Тарадост лангсо пургондавкстнэ эрьва чине теевить яла седе содавиксэкс. Васолонь лембе масторсто ливтить карготне тиринь чейбулонтень. Сехте а муевикс таркасо витить сынь пизэст. Паро сыненст тосо эрямось. Чейбулонтень а ютави кежей верьгизэсь, салава якиця ласькамось (рысь). Курок сильдейтнень ланга кармить кирнявтнеме карго левкстнэ. Кашторды варманть лангсо коське чеесь. Нурси сэрей сандеесь. Вана чись кекшсь менельгирьксэнть экшс. Ушоды весь.

Предложениясь.

Диктантт.

Тундо. Чинь лембе налтнэ эждить моданть. Менелесь пешксе нармунень гайтев мородо. Кецявтыть седей тундонь моданть эрьва – кодат тюсонзо. Сермав кумбосо вельтявсть губорькстнэ. Мазый цецят касыть китнень ды янтнэнь чирева. Чопода ды летьке вирьсэ касы тунда куколокшось. Весе вечксызь те тантей чине марто цецянть. Паро ваномась ашо вишине баягине лангс, никсемс тантей чинеде пешксе коштонть. 

Ванстынк те мазычинть ломантненень! Куколокшось чуросто кармась вастневеме минек виртнесэ. Мазычиде башка сонзэ улить…

Панжиковонь вирь.

Панжиковонь тундонть мазыйстэ вастыть пурьгинень леднематне ды лембе виев пиземетне. Те тундонь ковстонть пек паро вирсэ. Виев пиземеде мейле седеяк манейстэ ваны моданть лангс чись. Валдо сэнь менеленть мазылгавты пиземечирьке. Ведьбайгетне васень лопинетнень лангсо цитнить чинть каршо.

Соват вирентень – сон весе пиже оршамосо. Валскестэ саезь позда чокшнес гайтевстэ морыть селмов оятне. Сынь кецить тиринь енксов самонтень. Мольть лейненть малас ды несак, кода сон капшазь вешни эстензэ яннэ. Коштось пешксе а евтавикс тантей чинеде. 

Распространенной ды аволь распространенной предложеният.

Диктантт.

Аниськат.

Ушось манеель. Косо – бути вере гайгезь  гайгсть норовжорчт, теке кумболдыця сэрей менельстэнть сиянь рисьме вельде понгавтнезнльть ламо, ламо баягинеть. Зярс цють экшель. Коштсонть – эрьва кодамо касовксонь човор тантей  ды сэпей чине. 

Виресь каштмольсь. Ансяк шкань – шкань каятыль цековонь цекордома ды косто – бути ве ендо нолдтнесь нудеень гайть ожо пулось. Кукось эзь кукордо – «кирьгапакшкинезэнзэ стардовсь розень колоз».

Якстере тюжа, чевгелень пурнамо паргошка чипаесь яла кепетсь ды кепететсь. Пейдезь пейди, мерят истя кенярды весементень, мезесь ургатнтсь каршонзо касома ды панжовомо.








П. Ключагин.

Умарькске.

Вирьсэ кассь умарь чувто. Сексня прасть лангстонзо чапамо умарть. Вейке видьминесь кекшсь моданть потс. Телень перть аштесь сон ловонть ало. Тунда видьминесь вельмесь, нолдась корент ды сексентень кассь вишкине нетькске. Вете иень ютазь те таркасонть ульнесь уш мазый умарькске.

Сась вирев сад пирень кастыця. Сон таргизе умарькскенть ды озавтызе эсензэ пирес. Курок атясь керизе чувтонь пиже верьксэнть, явизе кадовозь мукоренть кавтов, лазксонтень тонгсь од тарад тантей умарь чувтосто. Керявксонть сон вадизе модасо, сюлмизе нулынесэ.

Зярыя иень ютазь умарьчувтонть прясо кенерсть ламбамо умарть.

